
śrīḥ

Á Á śrī gadādharastōtram Á Á
raibhya uvāca
gadādharaṃ vibudhajanairabhiṣṭutaṃ

dhṛtakṣamaṃ kṣudhitajanā’rtināśanam Á
śivaṃ viśālā’sura sainyamardanaṃ

namāmyahaṃ hṛtasakalā’śubhaṃ smṛtau Á Á 1 Á Á
purāṇapūrvaṃ puruṣaṃ puruṣṭutaṃ

purātanaṃ vimalamalaṃ nṛṇāṃ gatim Á
trivikramaṃ hṛtadharaṇiṃ balōrjitaṃ

gadādharaṃ rahasi namāmi kēśavam Á Á 2 Á Á
viśuddhabhāvaṃ vibhavairupāvṛtaṃ

śriyāvṛtaṃ vigatamalaṃ vicakṣaṇam Á
kṣitīśvarairapagatakilbiṣaiḥ stutaṃ

gadādharaṃ praṇamati yaḥ sukhaṃ vasēt Á Á 3 Á Á
surā’surairarcitapādapaṅkajaṃ

kēyūrahārāṅgadamaulidhāriṇam Á
abdhau śayānaṃ ca rathāṅgapāṇinaṃ

gadādharaṃ praṇamati yaḥ sukhaṃ vasēt Á Á 4 Á Á
sitaṃ kṛtē traitayugē’ruṇaṃ vibhuṃ

tathā tṛtīyē nīlasuvarṇamacyutam Á

kalau yugē’lipratimaṃ mahēśvaraṃ
gadādharaṃ praṇamati yaḥ sukhaṃ vasēt Á Á 5 Á Á

bījōdbhavō yaḥ sṛjatē caturmukhaṃ
tathaiva nārāyaṇarūpatō jagat Á

prapālayēdrudravapustathā’ntakṛt
gadādharō jayatu ṣaḍardhamūrtimān Á Á 6 Á Á

satvaṃ rajaścaiva tamō guṇāstrayaḥ
tvētēṣu viśvasya samudbhavaḥ kila Á

sa caika ēva trividhō gadādharō
dadhātu dhairyaṃ mama dharmamōkṣayōḥ Á Á 7 Á Á

saṃsāratōyārṇavaduḥkhatantubhiḥ
viyōganakrakramaṇaiḥ subhīṣaṇaiḥ Á

majjantamuccaiḥ sutarāṃ mahāplavō
gadādharō māmudadhau tu yō’tarat Á Á 8 Á Á

svayaṃ trimūrtiḥ khamivātmanātmani
svaśaktitaścāṇḍamidaṃ sasarja ha Á

tasmiñjalōtthāsanamāpa taijasaṃ
sasarja yastaṃ praṇatō’smi bhūdharam Á Á 9 Á Á

matsyādināmāni jagatsu cāśnutē
surādisaṃrakṣaṇatō vṛṣākapiḥ Á

mukhasvarūpēṇa sa santatō vibhuḥ
gadādharō mē vidadhātu sadgatim Á Á 10 Á Á

ētacca raibhyanirdiṣṭaṃ
stōtraṃ viṣṇōrgadābhṛtaḥ Á

yaḥ paṭhētsa gayāṃ gatvā
piṇḍadānādviśiṣyatē Á Á 11 Á Á

Á Á śrī gadādharastōtraṃ samāptam Á Á

